
1 Recollido da sta partici-
pacién no libro homenaxe a
FERNANDO GARRIDO FALLA, que
contén o traballo “Defensa del
Consumidor y competencias
de los diversos entes territo-
riales”, tamén publicado na
Revista de Administracion Pii-
blican®119, 1989, pp. 48-89.

2 Centrarémonos aqui nas
consecuencias organizativas
e institucionais do artigo 51,
deixando para mellor ocasion
a sta vertente substantiva, in-
tegrada, como € sabido, no
caso galego, pola Lei 12/1984,

O artigo 51, apartados 1 e 2 da
Constitucion espanola, e o seu
desenvolvemento na Comunidade
Autonoma de Galicia

sumidores e dos usuarios “aquel conxunto de insti-

tutos xuridicos tendentes 4 proteccion da saude e
da seguridade e, en xeral, 6s intereses econémicos dos con-
sumidores, asi como a reparacion dos danos causados 6s
mesmos na condicion de tales, 6 recofiecemento dos seus
dereitos 4 informacién e educacion na materia do consumo
e & organizacion en asociaciéns que os representen e sexan
oidas nos procedementos de elaboracién das disposiciéns
que lles afecten”. O obxecto das presentes lifias € o de, par-
tindo da delimitacién constitucional do dereito, traer a co-
lacién as stias concrecions recentes no dereito autonémico
de GaliciaZ2.

ﬁ ntendemos, con Javier Salas!, por defensa dos con-



1. O contido do precepto constitucional

O feito de dedicarselle un artigo do texto da Constitu-
cidn, de xeito exhaustivo, 4 defensa dos consumidores e
usuarios non conta con antecedentes na historia constitu-
cional espafola. Este dato non debe estrafiar por canto a
problemaética derivada da “sociedade de consumo” se pre-
senta moi recentemente nas economias modernas.

Nesta mesma orde de cousas, as constitucions dos paises
do noso contorno descoriecen con caracter xeral a regula-
cion desta tematica, xa que ainda que algunha delas poida
entroncarse co constitucionalismo moderno, no seu mo-
mento de elaboracién a tematica do consumo non alcan-
zaba o grao de transcendencia que na actualidade ten. SO
marxinalmente se pode cita-lo precepto do artigo 73 da Lei
fundamental de Bonn que, para os efectos do repartimento
da lexislacion entre estados e federacion, refire no seu apar-
tado 162 a prevencion do abuso do poder econémico, e no
20 as medidas de proteccion no comercio dos productos
alimenticios e demais artigos de consumo. O punto de re-
ferencia mais proximo que os constituintes de 1978 toma-
ron en consideracion foi o contido do artigo 81, apartado
m), da Constitucion portuguesa de 1976, no que se dispon:
“Correspondelle prioritariamente 6 Estado: protexe-lo con-
sumidor, especialmente mediante o apoio & creacion de co-
operativas e de asociacions de consumidores”.

Como se comentara posteriormente, estes dous aspectos,
0 da defensa dos consumidores e o do fomento das asocia-
ciéns dos mesmos, van aparecer de xeito reiterado na nor-
mativa estatal e autondmica en Espafia, namentres que a
referencia as cooperativas non se aborda lexislativamente
neste contexto no noso ordenamento.

A redaccion definitiva do artigo 51 sufriu numerosas va-
riaciéns dende a sta configuracion orixinaria no antepro-
xecto constitucional.

No tocante 6 apartado primeiro, o artigo 44 do citado an-
teproxecto dicia: “Todos tefien dereito 6 control da calida-
de dos productos do consumo xeral e a unha informacion
fidedigna sobre os mesmos”, redaccion que foi notable-
mente variada no seo da ponencia do Congreso, 6 enco-
mendarlles 6s poderes publicos (tal e como figurara no tex-
to definitivo) o mandato de establece-los medios axeitados

do 28 de decembro, do Esta-
tuto galego do consumidor e
usuario. Outra faceta impor-
tante do artigo, no tocante 4
seguridade, a satide e 6s lexi-
timos intereses econémicos
dos consumidores, é a da res-
ponsabilidade civil dos pro-
ductos. Para esta problema-
tica pode consultarse: “La
responsabilidad civil de pro-
ductos en Derecho espafiol”,
de Ramoén Mullerat, publicado
na Revista Juridica de Catalunya

de 1995.

3 Tomado do seu libro: De-
recho Constitucional, editorial
Tecnos, 1987, Madrid.

4 Vid. o seu recente Curso de
Derecho Constitucional, Mar-
cial Pons, Madrid, 1995, pp.
323-324.

5 Posteriormente comple-
tada pola Loi n® 83-660 du 21
de juillet 1983, relative d la se-
curité des consommateurs et mo-
difiant diverses dispositions de
la loi du 1 aotit 1905.

para o control da calidade dos productos e servicios de uti-
lizacion xeral e a informacion fidedigna sobre os mesmos.
Seria, con caracter definitivo, a Comision Constitucional do
Senado a que lle daria a redaccion que hoxe cofiecemos.

Mais prolixa foi a elaboracion do apartado segundo,
por canto experimentou sucesivas vatiacions 6 longo do ifer
parlamentario. O anteproxecto de constitucion establecia
no seu artigo 44 apartado 2% “con este fin os poderes pi-
blicos fomentaran a participacion das organizacions de con-
sumidores”. Esta redaccion sufrird sucesivas matizacions ata
que o dictame da Comision da Camara Alta perfile o con-
tido que hoxe figura na carta magna.

Como apuntou Biscaretti di Ruffia3, atopdmonos ante
dereitos de caracter programatico, que sé son “actuables” a
través do correspondente desenvolvemento lexislativo que
os distintos poderes constituidos leven a cabo. Na nosa dou-
trina, Pérez Royo# atribtielles a este tipo de mandatos o ca-
racter de directrices en materia social e econdmica, en concreto
entende encadrables estes mandatos tuitivos dos consumi-
dores e dos usuarios dentro do que denomina “politica para
colectivos diversos”, é dicir, normativas tendentes a regu-
lamentacion de determinados grupos sociais necesitados
dunha disciplina xuridica especifica.

A inexistencia duns contidos constitucionais similares
nas constituciéns que se tomaron como modelos para a ela-
boracién da nosa, non nos leva a descofiece-la importancia
da lexislacién comparada como punto de referencia para a
elaboracién do artigo S1. Deste xeito, tense apuntado a exis-
tencia da Lei 23/1978, do 10 de xaneiro, sobre a proteccion
e informacién dos consumidores de productos e servicios®,
e 0 Decreto 464/1978, do 24 de marzo, sobre a protecciéon
e informacién dos consumidores de productos e servicios
que tratan desta materia no pais francés e que, obviamente,
non eran descofiecidos dentro da ponencia constitucional.

Notable transcendencia tivo, sen dubida, a Resolucién
do Consello do 14 de abril de 1975, relativa a un programa
preliminar da Comunidade Econémica Europea para unha
politica de protecciéon e informacién dos consumidores®.
Deste xeito, como apunta Jiménez Blanco, sentencias do Tri-
bunal Constitucional como a 71/1982, do 30 de novembro,
asocian as previsions da Constitucion nesta materia cos cri-
terios mantidos pola Comunidade Econémica Europea.



A situacion do artigo dentro do capitulo dedicado 6s prin-
cipios rectores da politica social e econémica, non pode ob-
via-la stia fonda relacién co artigo 38 da Constitucién, que
recofiece, como é ben sabido, a liberdade de empresa no
marco da economia de mercado. A necesaria garantia, por
parte dos poderes publicos, do exercicio desta liberdade, asi
como a defensa da productividade, condiciona notablemente
a actuacion que estes mesmos poderes poidan levar a cabo,
a hora de tutela-los dereitos dos consumidores e usuarios.

Dende o noso punto de vista, o contido da “clausula
Lelio Basso”, do artigo 9.2 da Constitucién, suscita que a ac-
tividade dos poderes publicos tamén neste eido, tenda a pro-
move-la igualdade do individuo e dos grupos nos que se in-
tegra no exercicio dos seus dereitos econémicos. Estes
imperativos do Estado social e democratico de dereito im-
plican, como destaca Bello Janeiro’, que os poderes ptbli-
cos defendan a parte contratante mais feble fronte a posi-
bles abusos daquela que se presenta como poderosa dentro
da relacion xuridica, todo iso cun exquisito respecto 6 marco
de liberdade econémica no que a Constitucién se insire.

2. O Estado autonoémico e a proteccion dos
consumidores e usuarios

Unha analise do artigo 51 quedaria incompleta sen rela-
cionalo cos preceptos do bloque constitucional que afectan
a materia dos consumidores e usuarios, especialmente os
emanados polas comunidades auténomas8. Segundo Lopez
Pellicer?, a nova estructura territorial dos poderes piblicos
do Estado incidiu nesta materia, tomando como apoio o
“fomento do desenvolvemento econémico da Comunidade
Auténoma dentro dos obxectivos marcados pola politica
econdmica nacional”, contida no artigo 148.132. Reflexion
esta que, 6 noso parecer, resulta axeitada para as comuni-
dades de acceso & autonomia pola via do artigo 143 da Cons-
titucién, pero non para as que, como Galicia, dende un
primeiro momento dispuxeron de competencias plenas na
materia, conforme 6 artigo 149 do texto constitucional. En
todo caso, o entendemento constitucional do repartimento
da materia complicase, como sinala Felit Rey, nos supostos
nos que a Comunidade Auténoma (como é o caso da an-
daluza) non dispén de competencias lexislativas en mate-
ria de dereito civil.10

6 Vid. Diario Oficial das Co-
munidades Europeas, do 25 de
abril de 1975, n® C92/16, pp.
64 e seguintes.

7 BELLO JANEIRO, DOMINGO:
“Clausulas de exclusién o re-
duccién de responsabilidad
en la Ley General de Consu-
midores y Usuarios”, texto pu-
blicado na seccion doutrinal
da Revista General de Derecho,
proveniente do “Curso de es-
pecializacién sobre dereito
de consumo 1992/1993”, or-
ganizado pola facultade de De-
reito da Universidade de Va-
lladolid.

8 Obviamos aqui a enume-
racion da normativa estatal e
das comunidades auténomas
nesta materia, que o lector in-
teresado podera consultar en:
“Documentacién parlamen-
taria. Proxecto de lei de crea-
cion do instituto galego de
consumo”, Servicio de Bi-
blioteca e Documentacién do
Parlamento de Galicia, fe-
breiro de 1994.

9 Vid. LOPEZ PELLICER, JOSE A.:
“Aspectos administrativos del
régimen protector de los con-
sumidores y usuarios”, publi-
cado na Revista de estudios de
la Administracion local y auto-
ndmica n® 234, 1987, pp. 225-
254. Para o caso italiano é de
interese o recente traballo de
Guido Alpa: “La tutela del
consumatore e il Ruolo delle
Regioni”, publicado en Qua-

derni regionali, anno XIII, n®
4, Edizioni Scientifiche Ita-
liane.

10 Vid. FELIU REY, MANUEL
IgNacio: “Doctrina consti-
tucional sobre competencia
legislativa de la Junta de Anda-
lucia en materia de consumo
y ventas especiales”, en Revista
andaluza de Administracion
piiblica n® 23, xullo-agosto-
-setembro de 1995.

11 No seu comentario 6 ar-
tigo 30.1.4 do Estatuto de au-
tonomia de Galicia, na obra
colectiva Comentarios al Esta-
tuto de Autonomia de la Co-
munidad Auténoma de Galicia,
dirixida por José Luis Carro
Fernandez-Valmayor, Minis-
terio para as Administracions
Pablicas, coleccion “Legisla-
cién y jurisprudencia”, Ma-
drid, 1991.

12 En Estudios sobre la Cons-
titucidn espariola: homenaje a
Eduardo Garcia de Enterria,
tomo II, “La Defensa del con-
sumidor: un principio gene-
ral del Derecho”, pp. 1.901 a
1.917.

13 Neste sentido, a Senten-
cia nam. 71, do 30 de no-
vembro de 1982, no seu fun-
damento xuridico segundo.

14 Nos seus Cormentarios a la
Constitucion. La Jurisprudencia
del Tribunal Constitucional, Edi-
cion do Centro de estudios
Ramon Areces S.A., Madrid,
1993.

Como sinalou Botana Agrall, o enganoso titulo que en-
cabeza o artigo 30, apartado 1°, do Estatuto de autonomia
de Galicia, 6 atribuirlle caracter exclusivo a unha serie de
competencias, matizase cuns contornos “que reducen o seu
ambito de actuacion e de exercicio”. Dedicaremos, pois, al-
guns comentarios a precisar como o feito competencial afecta
a proteccion dos consumidores e usuarios dentro, basica-
mente, da xurisprudencia do Tribunal Constitucional.

Unha primeira declaracién xenérica que o Tribunal fai é
a de afirmar que o artigo 51 non se debe entender como
unha norma competencial, a pesar de que, pola especiali-
dade da materia en cuestion, o Estado dispon dunha plura-
lidade de titulos competenciais para actuar sobre a materia
da defensa dos consumidores e dos usuarios. Dase, como
apunta Menéndez Menéndez!2, unha concorrencia de va-
rias regras competenciais (nesta lifia, por exemplo, sittiase
a STC 202/92, do 23 de novembro, entre outras).

Por outra banda, debe recofiecerse que a defensa do con-
sumidor e do usuario se atopa, moi comunmente, conexa
con materias propias da lexislacion civil e mercantil, incluso
penal; da propia proteccion da satade e do dereito 4 infor-
macion e 4 ordenaciéon educativa. Pero, sen dibida, o titulo
habilitador que lle ten dado un maior xogo 6 Estado, nesta
materia, € aquel que fai referencia 4 ordenacion da activi-
dade econdémica no tocante a regulacion de certas condi-
cions basicas que garanten a igualdade no exercicio dos
dereitos para todolos espafiois!3.

A posibilidade, plenamente admitida na xurisprudencia
constitucional, de que as comunidades auténomas entren
no cerne da protecciéon e defensa dos consumidores e usua-
rios, non implica, nembargantes, que a regulacion estatal
nesta materia sexa totalmente conforme 6 texto da carta
magna. O tribunal tense encargado de matiza-la importan-
cia de colma-las posibles lagoas que as disposicions auto-
nomicas deixen, admitindo a normativa do Estado, ainda
que sexa coa exclusiva funcién reparadora da ausencia da
normativa autonémica (asi, STC 15/1989, do 26 de xaneiro).

Seguindo neste punto a A. Jiménez Blancol4, atopamos
unha serie de disposicions particulares que o Tribunal se encar-
ga de expresar no atinxente a tutela dos dereitos dos con-
sumidores e usuarios. Primeiramente, a disciplina sanitaria
dos productos alimenticios atopa un titulo competencial mais
especifico (a sanidade) que o fai acredor para a stia atraccion



normativa, deixdndose, pois, de regular pola pretendida tute-
la dos dereitos de consumidores e usuarios (STC 71/1982,
do 30 de novembro).

Por outra banda, o contido do artigo 149.1.8° no tocante
a regulacion das condicions xerais de contratacion ou das
modalidades contractuais, presenta unha delimitacién de
competencias mais precisa que a xenérica que vimos anali-
zando, no tocante &s variantes contractuais das vendas nas
que se limita a liberdade de eleccién, ou nas propias vendas
por aceptacion técitals.

Tamén se encarga o propio tribunal, en varias sentencias
xa citadas, de matizar aspectos non directamente relacio-
nables coa defensa dos consumidores, como € o da lexiti-
macion procesual das asociaciéns de consumidores, que se
atopa, obviamente, mais engarzada no contido do artigo
149.1.6°% no que respecta a lexislacion procesual.

Este panorama de competencias, ou mellor, o desenvol-
vemento lexislativo que do mesmo se ten feito, son “fran-
camente desoladores” para un autor como Juan Alfonso
Santamarial®, que critica duramente a falta de claridade do
repartimento competencial e a metodoloxia adoptada para
traza-la distribucién de competencias nesta materia.

3. Manifestacions do artigo 51 na recente
normativa galega

A aprobacién da Lei 8/199417, do 30 de decembro, de
creacion do Instituto Galego de Consumo, sitase, 6 noso
parecer, na lina tuitiva dos dereitos de consumidores e usua-
rios que a Constitucion e o Estatuto de autonomia de Gali-
cia no seu dia previron.

Tentando ofrecer un resumo sistematico do contido desta
lexislacién presentaremos, como obxectivos do organismo
creado, catro grandes funciéns:

12 A funcion educadora.

O Instituto, dentro desta categoria, tenta orientar, for-
mar e informa-los consumidores e usuarios sobre 0s seus de-
reitos e a forma de exercelos, 6 tempo que trata de que ta-
les dereitos sexan tidos en conta e respectados por todos
aqueles que intervefian no mercado, e por aqueles 6s que
lles poida afectar directa ou indirectamente en relacién con
bens e servicios (artigo 3, apartado a)). Tratase dunha insti-

15 Contéfiense estes razoa-
mentos na Sentencia nam. 71,
do 30 de novembro de 1982,
referida & Comunidade Auto6-
noma do Pais Vasco.

16 Maniféstase asi no seu
traballo: “La regulacion nor-
mativa de la distribucién com-
petencial”, contido na obra
colectiva Comentarios a la Ley
General sobre Consumidores y
Usuarios, Madrid, Ministerio
de Sanidade e Consumo, 1984,
p. 161 a 169.

17 Para un seguimento da
tramitacion do proxecto po-
dense consultar o Boletin Ofi-
cial do Parlamento de Galicia
num. 20, do 3 de febreiro de
1994 (texto do proxecto); o
BOPG ntm. 36, do 5 de marzo
de 1994 (emendas presenta-
das); o BOPG nuim. 155, do 10
de outubro de 1994 (informe
da ponencia); o BOPG nam.
171, do 5 de decembro de
1994 (dictame da comision e
emendas e votos particulares
formulados 6 mesmo); e o
texto definitivo publicado no
BOPG ntim. 179, do 16 de de-
cembro de 1994, no Diario Ofi-
cial de Galicia nim. 9, do 13
de xaneiro de 1995, e no Bo-
letin Oficial do Estado nam. 38,
do 14 de febreiro de 1995.

18 Asi, PEREZ MORENO, A.:
“La institucionalizacién de la
participacion de los consu-
midores en el control de la
calidad de los alimentos”, Re-
vista espariola de Derecho Ad-
ministrativo, Civitas, n® 31.

19 SEQUEIRA MARTIN, ADOLFO
J.: “Defensa del consumidor
y Derecho Constitucional Eco-
noémico”, Revista Espafiola de
Derecho Constitucional, ano 4,
n? 10, xaneiro-abril 1984.

20 Recollese deste xeito no
fundamento xuridico 52, le-
tra c), daSTC 15/1989, 6 pro-
nunciarse acerca do artigo 17
da Lei xeral de consumidores
e usuarios.

21 Nos seus Comentarios a la
Constitucion (segunda edicion
ampliada, Civitas, 1985).

tucionalizacion da participacion dos consumidores que,
como apunta Pérez Moreno, debe estructurarse fora das ad-
ministraciéns publicas, podendo admitirse a concorrencia
de instituciéns, sexan publicas ou privadas!8. Nesta mesma
lifla, preténdese elaborar e difundir informacion para faci-
litarlles 6s consumidores e usuarios a eleccion, con criterios
de racionalidade, dos bens, productos e servicios xenéricos
mais axeitados as stias necesidades (artigo 3.d)); e, por ul-
timo, preséntase como fin o de impulsa-la formacion do ci-
dadan como consumidor e usuario, proponéndolles 6s or-
ganismos competentes a adopcion de programas de educacion
para o consumo nos distintos graos do ensino e realiza-las
actuacions necesarias para que a dita formacion sexa per-
manente (artigo 3.e)).

Estas previsions da lei galega verien a incorporar, na ac-
tuacién da Administracién autonémica no ordenamento
xuridico de Galicia, certos dereitos xa recofiecidos xuris-
prudencialmente polo Tribunal Constitucional. Deste xeito,
a STC 71/1982, do 30 de novembro, entende que o dereito
de informacién do que debe disporie-lo consumidor e usua-
rio, vincula os poderes publicos, non s6 como proclamacion
xenérica, senén que lle atribtie & Administraciéon un deber
de informacién (fundamento xuridico 18°). Como sinalou
Sequeira Martin, o dereito de informacion concrétase “na
posibilidade de ter un cofiecemento suficiente sobre as ca-
racteristicas basicas do producto ou do servicio e das con-
diciéns da stia adquisicion...”19.

O citado deber de informacién faise extensivo as em-
presas, pois a limitaciéon deste deber &s organizacions pu-
blicas ou representantes de intereses colectivos poderia
supofier un imperfecto cumprimento das garantias tuitivas
do artigo 51 da Constitucion.

A xurisprudencia do tribunal asentou tamén a existen-
cia dun certo dereito & educacion do consumidor a través
dos medios de comunicacién social, e neste sentido prevé
que os medios de comunicacion social de titularidade pa-
blica lle dedicaran espacios e programas non publicitarios a
informacion e educacién dos consumidores e usuarios, fa-
cilitandolle-lo acceso e participacién no mesmo és asocia-
ciéns de consumidores e usuarios20.

Cazorla Prieto?! 1émbranos como o propio artigo 51.2
presenta como principio rector da actuacién publica o da
promocién da informacién e educacién dos consumidores.



Este principio xeral atopa correspondente claro no apartado
12 do artigo 27, que recoriece con toda claridade o dereito &
educacion, e no propio apartado 29, onde se precisa que a
educacion terd por obxecto o pleno desenvolvemento da
personalidade. Outra via importante para a educacién dos
consumidores vén dada pola promocion directa da infor-
macién en favor dos consumidores e usuarios, de tal xeito
que os consumidores poidan ter acceso 6s datos que tefia a
Administracion no tocante a unha materia, nacendo, pois,
a obriga, por parte das propias administraciéns pablicas, de
facilitarlle esa informacién. Estes aspectos educadores son
os que foron valorados mais positivamente pola doutrina
iusprivatista22, que analizou o desenvolvemento lexislativo
das previsidns constitucionais nesta materia.

22 A funcién de fomento

O Instituto conta tamén entre os seus fins co de poten-
cia-lo establecemento e desenvolvemento das organizacions
de consumidores e usuarios e asesoralas tecnicamente (ar-
tigo 3 b)), e co de cooperar coas administracions publicas,
atendendo de forma especial &s oficinas municipais de in-
formacion 6 consumidor, e con aqueloutras entidades de si-
milar ambito de competencias, por supofie-lo servicio mais
proximo 6 cidadan, e coordina-las stas actuacions coas dos
concellos (artigo 3 g)).

Atopamonos ante a funcién que vén sendo denominada
de “formacién de formadores”; isto é, o labor da Adminis-
tracion de crear un tecido de persoal coa preparacion axei-
tada para, 4 stia vez, educar novas persoas encargadas da
propagacion das ideas tuitivas dos consumidores e usuarios.
Esta idea de fomento, como sinalou Cazorla Prieto, implica
a idea de axuda, apoio e proteccién polo cometido de inte-
rese xeral que as organizacions desempenfan.

Unha funcién que acadou un grande apoio xurispru-
dencial é a correspondente & necesaria garantia da audien-
cia das organizacions de consumidores e usuarios nas cues-
tions que lles afecten. Deste xeito, sentencias do Tribunal
Constitucional como a 15/1989, do 26 de xaneiro, tefien
analizado o alcance do artigo 23 da Lei xeral dos consumi-
dores e usuarios, entendendo que, 6 atoparmonos ante un
procedemento (o previsto nos artigos 129 e seguintes da Lei
de procedemento administrativo) de caracter especial, non
€ de aplicacion 6 artigo 149.1.18° da Constitucién, ainda

REGAP I

22 Asi, entre outros, pode
consultarse o traballo de Reves
Lorez, MARiA JosE: “Derechos
basicos de los consumidores
y usuarios reconocidos en la
legislacién vigente, en especial
el derecho a la proteccién de
la salud y seguridad; el de-
recho a la informacién y a la
educacion; el derecho a la re-
presentacién y audiencia en
consulta”, con motivo do ci-
tado “Curso de dereito de con-
sumo”, e publicado na RGJ.

23 Consideracions feitas na
STC 15/1989, do 26 de xa-
neiro, no seu fundamento xu-
ridico 11°.

24 Debe sublifiarse que o
contido desta letra g) do ar-
tigo 3 da lei galega é froito du-
nha transaccién acadada no
seo da ponencia sobre unha
emenda nim. 17 do Grupo
Parlamentario dos Socialistas
de Galicia, que tifia a seguin-
te redaccion: “Cooperar coas
administraciéns publicas,
atendendo de xeito especial as
oficinas municipais de infor-

macién 6 consumidor, por
supofie-lo servicio mais pré-
ximo 6 cidadan, coordina-las
stias actuacions coas dos con-
cellos e xestiona-las subven-
cidns, 0s convenios ou 0s con-
certos que se poidan establecer
con eles”.

25 Este aspecto das funciéns
do Instituto satisfixo as po-
siciéns dos distintos grupos
parlamentarios e, neste sen-
tido, pode citarse a retirada
da emenda num. 12 6 artigo
3.c)bis, de adicion do Grupo
Parlamentario dos Socialistas
de Galicia, que tifa o seguinte
contido: “Xestiona-los servi-
cios ou equipamentos de ana-
lise ou investigacion depen-
dentes da Xunta de Galicia”.

26 Deste xeito, na STC 71/
1982, no seu fundamento xu-
ridico 112, matizase como a
proteccion & que se refire o
texto axuizado debe traducirse
nunha prestacién de resarci-
mento ou de indemnizacion
a cargo de quen fabricou ou
subministrou o ben, ou de
quen prestou o servicio, pre-
cisada de interpretacién ou
de integracions que resolvan
problemas de imputacion e
outros.

que si habera que ter presente o caracter de principio rector
da politica social e econoémica do artigo 51.2 da carta magna.

A referencia da lei galega as oficinas municipais de in-
formacién 6 consumidor lévanos a traer a colaciéon os pro-
nunciamentos do Tribunal Constitucional a propésito do
artigo 41 da Lei xeral de consumidores e usuarios?3. Nesta
orde de cousas, o Tribunal entende que as competencias e
funciéns que na materia de proteccion e defensa dos con-
sumidores e usuarios lles poidan corresponder as corpora-
ci6én locais, se determinardn pola lexislacién estatal ou pola
lexislacién das comunidades auténomas, segundo os casos.
Como vemos, non é posible facerlle ningunha reserva de
inconstitucionalidade 6 contido da lei galega, atendendo a
pretendidos argumentos de defensa da autonomia local?4.

3° Funcion de investigacion.

A lei galega encoméndalle 6 Instituto a funcién de pro-
mover e levar a cabo os estudios que permitan unha axei-
tada prognose da problemética do consumo, asi como levar
a cabo ensaios comparativos, analises de laboratorio e, en
xeral, tédolos procedementos técnicos que se precisen para
o mellor conecemento dos bens, productos e servicios que
se lle oferten 6 consumidor e usuario (artigo 3.c))5.

Estas facultades, que tefien unha clara finalidade tuitiva
do consumidor e usuario, vinctlanse habitualmente 0 de-
reito & proteccion da saade e a seguridade. Deste xeito, o Tri-
bunal Constitucional na stia Sentencia 71/1982 declara
admisibles, como complemento necesario da Lei xeral de
consumidores e usuarios, as regulamentacions especificas
respecto das condicions de fabricacion, distribucion ou pres-
tacion de bens e servicios, tendo en conta a complexidade
técnica, prontitude de actuacion e precision normativa que
esixe a lei.

O noso mais alto tribunal ten estendido estas facultades
da Administracion a tutela dos lexitimos intereses econo-
micos e sociais, garantindo a protecciéon contra danos cau-
sados por bens defectuosos ou servicios insatisfactorios, sobre
os cales é necesario recoriece-la posibilidade de investigar
por parte da Administraci6n2.

42 Funcion consultiva.

A lei galega contén tamén o mandato, 6 Instituto Galego
de Consumo, de asesora-la Xunta de Galicia no desenvol-



vemento da normativa de todos aqueles aspectos que lles
afecten ou poidan afectarlles 6s consumidores e usuarios,
promovendo a elaboracién de normas para a stia defensa,
proporcionando a informacién necesaria para este fin (ar-
tigo 3 f)). Atopamonos ante unha funcién claramente dife-
renciada do dereito de representacion e audiencia en con-
sulta que se vincula pola doutrina 6 contido do artigo 105.a)
da Constitucién?’. Igualmente, deberdn asesorar tecnica-
mente as oficinas de informacién 6 consumidor e usuario
da Administracién local, e colaborar coas mesmas (artigo 3
h)), e, por dltimo, prevese o mandato de pofer en cofiece-
mento dos organismos competentes da Administracién pro-
postas e iniciativas en relacion coas funciéns e competen-
cias do Instituto Galego de Consumo (artigo 3 i)).

Como é ben sabido, a existencia dunha Administracion
consultiva estd acadando importantes manifestaciéns nos
distintos sectores da Administracion activa dos diversos
niveis territoriais. Deste xeito, non debe estranar que o Ins-
tituto Galego de Consumo se configure como un alto orga-
nismo de consulta para os distintos poderes publicos actuan-
tes na Comunidade Auténoma de Galicia. Estas funciéns
son plenamente coherentes coas referidas con anterioridade,
0 explica-la funcién de fomento, entres as que aludiamos
as necesarias relacions coas oficinas municipais de infor-
macion 6 consumidor, as que polo seu caracter local dispo-
ran, en boa loxica, duns medios mais escasos cds destina-
dos para estes fins a nivel autonémico.

Para rematar estas lifias acerca da aplicacién normativa
da proteccién 6s consumidores e usuarios na lexislacion ga-
lega, correspondenos citar tres consideracidns criticas, de
caracter fundamentalmente formal, 6 texto de creacion do
Instituto Galego de Consumo.

En primeiro lugar, o artigo de creacién (artigo 12) confi-
gura o Instituto Galego como un organismo auténomo “de
caracter”, adscrito organicamente & conselleria que tefia as
competencias en materia de consumo. Atribteselle, por ou-
tra banda, a cualidade de entidade de dereito publico con
personalidade xuridica e patrimonio propios, que actia con
plena autonomia funcional para o cumprimento dos seus
fins, e que se rexera pola sta lei de creacion, pola norma-
tiva autonomica que lle sexa de aplicacion e pola reguladora
das entidades autébnomas.

REGAP I

27 Asi, REVES LOPEZ, MARiA
Josk: “Derechos basicos...” (cit.
supra). Neste mesmo sentido,
LOPEZ PELLICER, JOSE A.: “As-
pectos...” (cit. supra), pp. 240

e 55.

28 Unha critica a este tipo
de disposiciéns pode consul-
tarse no noso traballo: “Le-
xislacién autondmica e téc-
nica normativa”, publicado
na Revista Dereito, da Univer-
sidade de Santiago de Com-
postela, volume 2, n®1, 1993.

Como pode apreciarse pola lectura das linas que antece-
den, o texto incorre no grave defecto de non precisar clara-
mente o caracter administrativo do organismo autéonomo
creado, punto este de grande transcendencia, pola dimen-
sién das actuaciéons que puidera desenvolver no suposto
de configurarse como un organismo auténomo de caracter
mercantil, financeiro ou analogo.

Un segundo problema na redaccién da lei, esta vez cre-
mos que de caracter simplemente tipografico, contense no
artigo 9, 6 describi-los medios econémicos cos que conta o
Instituto. Obviamente, entendemos que os detallados no
apartado segundo son recursos extraordinarios e non ordi-
narios, como di a letra da lei, o cal seria contrario 4 propia
natureza xuridica do Instituto.

Finalmente, a redaccién da disposicion derrogatoria inica
da lei, non por repetida en numerosos textos autonomicos
deixa de ser igualmente criticable28, 6 pretender derrogar,
de xeito xenérico, todalas disposiciéns contrarias 6 texto le-
gal, o que non proporciona ningunha seguridade xuridica
e deixa constancia dun efecto xeral das normas conforme
as previsions do Caodigo civil. €



